
Abstrak. Kajian ini dijalankan bertujuan untuk mengkaji persepsi pelajar Politeknik Kota Bharu terhadap penggunaan 

Bitcoin. Objektif kajian adalah mengenal pasti tahap kesedaran pelajar tentang pengetahuan penggunaan Bitcoin. Objektif 

yang kedua adalah untuk mengetahui persepsi pelajar terhadap risiko Bitcoin. Sampel kajian dipilih secara rawak 

melibatkan 63 orang responden iaitu pelajar semester 5 Politeknik Kota Bharu (PKB). Kaedah kuantitatif digunakan dalam 

kajian ini. Borang soal selidik telah diedarkan kepada 63 orang responden. Data analisis menggunakan perisian SPSS 

(Statistical Product and Service Solution) version 24.0. Data dikumpul menggunakan instrumen soal selidik yang terbahagi 

kepada tiga (3) bahagian item soalan iaitu Bahagian A, Bahagian B dan Bahagian C. Dapatan kajian secara keseluruhan 

mendapati bahawa pelajar Politeknik Kota Bharu masih belum mengetahui tentang penggunaan Bitcoin serta risiko Bitcoin 

secara menyeluruh dengan purata min 2.65. 

Kata kunci: bitcoin, persepsi, pengetahuan, penggunaan, politeknik 

 

PENGENALAN 

Mata wang digital adalah sebahagian daripada evolusi mata wang pada era kini. Bermula daripada penggunaan 

sistem barter ke penggunaan emas yang seterusnya muncul wang syiling, kemudian wang kertas. Mata wang Kripto 

(Cryptocurrency) adalah konsep terbaru yang wujud dalam ekonomi global dan tergolong dalam kumpulan mata wang 

maya. Mata wang Kripto merupakan mata wang maya yang menggunakan ‘cryptography’ sebagai system 

keselamatan. Sistem mata wang maya berfungsi seperti mata wang biasa yang membolehkan pengguna uuntuk 

membuat pembayaran secara maya atau dalam talian untuk barang dan servis tanpa penglibatan orang ketiga seperti 

bank. Hal ini bukan sahaja dapat memudahkan proses pembayaran malah dapat mengurangkan cas-cas tambahan 

untuk transaksi (48).  

 

Bitcoin merupakan salah satu mata wang elektronik atau ‘cryptocurrency’ yang dicipta oleh Nakamoto Satoshi 

pada November 2008. Bitcoin beroperasi sepenuhnya secara sendiri tanpa ada campur tangan daripada mana-mana 

bank di dunia (15). Bitcoin telah menarik minat serta perhatian sesetengah pihak kerana manfaat yang diperoleh jika 

menggunakan Bitcoin untuk urusan pembayaran. Menurut Grant & Hogan (15) kelebihan menggunakan Bitcoin 

adalah pada kosnya yang rendah. Selain itu, masa yang diambil untuk pembayaran adalah singkat serta tidak 

mendedahkan maklumat pengguna. Oleh itu, Bitcoin memberi beberapa manfaat berbanding kaedah pembayaran 

secara tradisional. Menurut Maheshram & Singhai (31) penggunaan Bitcoin boleh jadi berisiko kerana Bitcoin tidak 

diiktiraf di bawah mana-mana undang-undang oleh mana-mana negara. Menurut Swartz (41) pula perlindungan 

terhadap pengguna Bitcoin yang sangat lemah juga menjadi salah satu sebab mengapa Bitcoin sukar diterima oleh 

semua pihak. 

 

Menurut laporan European Central Ban (12) Bitcoin dikenali sebagai mata wang maya atau digital. Tambahan 

lagi, mata wang maya bermaksud pembayaran yang dibuat menggunakan mata wang sebagai nilainya. Bitcoin adalah 

mata wang yang tidak dikawal oleh mana-mana kerajaan atau mana-mana negara komoditi. Oleh itu, Bitcoin boleh 

digunakan secara rahsia tanpa perlu sertakan maklumat pengguna. Bitcoin bergantung pada teknik ‘cryptography’ 

uuntuk memastikan kestabilan dan kebolehpercayaannya (35). 

 

Bitcoin adalah satu rantaian digital yang disimpan di dalam fail “wallet” atau dompet atas talian (European Central 

Bank). Dompet Bitcoin mengandungi satu kunci awam (public key) dan satu kunci peribadi (private key) (24). Kunci 

awam digunakan apabila ada pihak yang ingin menghantar Bitcoin manakala kunci peribadi membolehkan pemilik 

dompet untuk menghantar Bitcoinnya kepada orang lain (27). Terdapat beberapa jenis dompet Bitcoin yang sering 

digunakan iaitu Armory, Bitcoin Core, Bitcoin Knots, BitGo, Bither, Electrum, Green Address, ArcBit dan mSigna 

(www.bitcoin.org).  

 

Pembayaran Bitccoin boleh dibuat di antara sesiapa yang mempunyai perisian dompet Bitcoin pada computer, 

tablet atau telefon pintar mereka. Namun menurut Segendorf (40) Bitcoin tidak sepatutnya dianggap sebagai mata 

wang digital kerana Bitcoin bukan satu nilai unit digital yang tersimpan dalam computer. Tambahan Segendorf lagi, 

Bitcoin patut dilihat sebagai dana dalam sesuatu akaun. Hal ini kerana apabila sesuatu pembayaran dibuat, pembayar 

tidak menghantar wang kertas atau wang syiling digital kepada penerima. Pembayaran itu terjadi dengan pertukaran 

mesej sulit yang disahkan oleh kedua-dua pengguna rangkaian Bitcoin. 

 

SOROTAN KAJIAN 

Pada 2 Januari 2014, Bank Negara Malaysia memberi peringatan bahawa “Bitcoin tidak diiktiraf sebagai tender 

sah di Malaysia. Bank Negara Malaysia juga tidak mengurus sebarang transaksi dan operasi yang melibatkan Bitcoin. 

Oeh itu, orang ramai dinasihatkan untuk berhati-hati terhadap risiko yang berkaitan dengan penggunaan mata wang 

digital tersebut (Bitcoin)”. Ini bermaksud, Bank Negara Malaysia belum mengeluarkan peraturan mengenai 

pengoperasian Bitcoin di Malaysia.  

 

Menurut Sonny Zulhuda dan Afifah Binti Sayuti (46) masih belum ada peraturan tunggal menegnai penggunaan 

mata wang maya di Malaysia. Walaupun Malaysia belum mengiktiraf Bitcoin dalam urusan jual beli, namun terdapat 

segelintir yang menggunakan Bitcoin di Malaysia. Menurut Sonny Zulhuda dan Afifah Binti Sayuti  lagi, sebuah 

syarikat yang berpangkalan di Singapura Numoni Pte.Ltd yang melancarkan Mesin Auto Layan Diri Bitcoin (AVM), 

menganggarkan bahawa terdapat kira-kira 2,000 pengguna Bitcoin di Malaysia. Secara keseluruhan, jumlah 

penggunaan Bitcoin di Malaysia masih rendah. 

 

Menurut European Central Bank (12) Bitcoin dikenali sebagai mata wang maya atau digital. Menurut laporan 

tersebut, mata wang maya bermaksud pembayaran yang dibuat menggunakan mata wang maya sebagai nilainya. Mata 

wang maya digunakan sebagai pembayaran dalam kalangan komuniti maya yang spesifik, di laman sesawang yang 

tertentu atau dalam satu rangkaian pengguna dengan menggunakan perisian tertentu untuk menguruskan mata wang 

maya. 

 

http://www.bitcoin.org/

Pembayaran Bitccoin boleh dibuat di antara sesiapa yang mempunyai perisian dompet Bitcoin pada computer, 

tablet atau telefon pintar mereka. Namun menurut Segendorf (40) Bitcoin tidak sepatutnya dianggap sebagai mata 

wang digital kerana Bitcoin bukan satu nilai unit digital yang tersimpan dalam computer. Tambahan Segendorf lagi, 

Bitcoin patut dilihat sebagai dana dalam sesuatu akaun. Hal ini kerana apabila sesuatu pembayaran dibuat, pembayar 

tidak menghantar wang kertas atau wang syiling digital kepada penerima. Pembayaran itu terjadi dengan pertukaran 

mesej sulit yang disahkan oleh kedua-dua pengguna rangkaian Bitcoin. 

METODOLOGI KAJIAN 

Reka bentuk kajian ini menggunakan kaedah kajian soal selidik. Soal selidik merupakan satu set atau item dalam 

bentuk tulisan. Ia merupakan satu alat yang dibentuk secara khusus untuk mengumpul maklumat bagi tujuan analisis 

yang dapat menjawab persoalan kajian.  

 

Kajian ini adalah menggunakan instrumen borang soal selidik yang akan dilakukan di Politeknik Kota Bharu 

(PKB) melibatkan 63 responden.  Kebanyakkan soalan yang dirangka berdasarkan pernyataan 4 skala Likert seperti 

di jadual 1 dan interpretasi tahap skor min seperti jadual 2. 

 

JADUAL 1. Rabsus Likert (1932) 

Skor Skala Likert 

1 Sangat Tidak Setuju 

2 Tidak Setuju 

3 Setuju 

4 Sangat Setuju 

 

JADUAL 2. Jadual Interpretasi Tahap Skor Min (Sumber: Nur Shahida Atira et al ,(2012) 

 

Nilai pekali korelasi ʻr’ Kekuatan hubungan 

0.9 hingga 1.00 Sangat tinggi, sangat kuat 

0.7 hingga 0.89 Tinggi, kuat 

0.4 hingga 0.69 Sederhana 

0.2 hingga 0.39 Lemah, rendah 

0.0 hingga 0.19 Sangat lemah 

 

DAPATAN DAN ANALISIS KAJIAN 

Maklumat Demografi 

Jadual 3 menunjukkan dapatan analisis deskriptif menggunakan nilai peratusan (%). Data menunjukkan bahawa 

jantina perempuan mempunyai peratusan paling tinggi iaitu seramai 40 orang bersamaan 63.5% berbanding lelaki 

yang hanya seramai 23 orang bersamaan 36.5%. Bagi analisis bidang diploma data menunjukkan DPM mempunyai 

peratusan paling tinggi iaitu sebanyak 76.2% iaitu seramai 48 orang manakala DAT sebanyak 12.7% iaitu seramai 8 

orang diikuti DPR yang mempunyai sebanyak 8.1% bersamaan 5 orang dan yang terakhir DIN sebanyak 3.2% 

bersamaan dengan 2 orang. Data mendapati bahawa majoriti responden adalah Melayu. Data mendapati bahawa 

sebanyak 57.1% adalah pelajar semester 5 iaitu seramai 36 orang manakala kedua tertinggi adalah semester tiga iaitu 

sebanyak 19.%  iaitu seramai 12 orang diikuti semester empat sebanyak 12.7% bersamaan 8 orang. Responden 

semester satu lebih ramai berbanding responden semester 2 iaitu sebanyak 6.3% bersamaan dengan 4 orang dan 

responden semester dua hanya 4.8% seramai 3 orang. Data mendapati bahawa umur dalam lingkungan 18-20 tahun 

mempunyai peratusan paling tinggi iaitu sebanyak 69.8% iaitu seramai 44 orang manakala umur dalam lingkungan 

21-23 tahun sebanyak 30.6% bersamaan dengan 19 orang. 

 

JADUAL 3. Analisis demografi responden 

Maklumat Demografi Peratus (%) 

Jantina 
Lelaki 36.5 

Perempuan 63.5 

Bidang 

Diploma 

Diploma Pengajian Perniagaan (DPM) 76.2 

Diploma Pemasaran (DPR) 8.1 

Diploma Insuran (DIN) 3.2 

Diploma Akauntansi (DAT) 12.7 

Bangsa 

Melayu 100 

India 0 

Cina 0 

Lain-lain 0 

Semester Satu 6.3 

 Dua  4.8 

 Tiga 19 

 Empat 12.7 

 Lima 57.1 

Umur 
18-20 69.8 

21-23  30.2 

 

Pengetahuan Pelajar Tentang Penggunaan Bitcoin 

Mengikut kajian yang dijalankan, pelajar yang setuju pernah mendengar tentang Bitcoin memperoleh skor min 

iaitu sebanyak 2.9 tahap interpretasi sederhana. Skor min bagi mengetahui tentang Bitcoin dengan jelas adalah 

sederhana iaitu 2.4. Selain itu dapat mengenal pasti penggunaan Bitcoin lebih berguna dalam kalangan pelajar. Skor 

min adalah 2.6 tahap interpretasi sederhana. Skor min bagi soalan penggunaan Bitcoin tidak mempengaruhi status 

kewangan pelajar adalah 2.6 manakala untuk skor min pengetahuan pelajar terhadap transaksi untuk Bitcoin adalah 

kos rendah kerana tidak menggunakan pihak ketiga seperti bank adalah 2.7. Seterusnya, skor min untuk pengetahuan 

pelajar tentang mengendalikan transaksi Bitcoin adalah 2.5 tahap sederhana. Manakala bagi soalan penggunaan 

Bitcoin menguntungkan pelajar mencatatkan skor min 2.7 tahap interpretasi sederhana. Kesimpulannya, jumlah skor 

min bagi soalan bahagian B mengenal pasti pengetahuan pelajar terhadap penggunaan Bitcoin adalah 2.6 mencapai 

tahap interpretasi sederhana. 

 

JADUAL 4. Jadual skor min Mengenalpasti pengetahuan Pelajar Terhadap Penggunaan Bitcoin 

Soalan Sangat 

Tidak 

Setuju 

Tidak 

Setuju 

Setuju Sangat 

Setuju 

Skor 

Min 

Pernah mendengar 

tentang Bitcoin 

3 7 47 6 2.9 

Persepsi Pelajar Terhadap Risiko Bitcoin 

Di dalam bahagian ini pula, penyelidik dapat mengenal pasti tentang persepsi pelajar terhadap risiko Bitcoin. 

Mengikut kajian yang dijalankan skor min pelajar bahawa penggodaman adalah kelemahan Bitcoin adalah 2.8. Skor 

min bagi soalan Bitcoin adalah tidak selamat adalah 2.7. Selain itu, penyelidik juga dapat mengenal pasti persepsi 

pelajar terhadap risiko Bitcoin. Skor min bagi soalan tidak tahu sistem yang digunakan untuk transaksi Bitcoin dengan 

mencatat 2.9. Skor min soalan Bitcoin merugikan pelajar adalah 2.4. Seterusnya, ramai pelajar yang menyataka pada 

soalan penipuan dalam Bitcoin dengan mencatat skor min sebanyak 2.7 manakala bagi soalan Bitcoin susah dimiliki 

skor min adalah 2.6. Skor min bagi soalan yang terakhir iaitu transaksi Bitcoin lambat adalah 2.5. Kesimpulannya, 

jumlah skor min bagi soalan bahagian C mengenal pasti pengetahuan pelajar terhadap penggunaan Bitcoin adalah 2.7 

mencapai tahap interpretasi sederhana. 

 

 

JADUAL 5. Jadual skor min Persepsi Pelajar Terhadap Risiko Bitcoin 

Mengetahui tentang 

Bitcoin dengan jelas 

7 28 26 2 2.4 

Saya tahu penggunaan 

Bitcoin lebih berguna 

5 18 38 2 2.6 

Saya tahu penggunaan 

Bitcoin tidak 

mempengaruhi status 

kewangan anda 

7 13 41 2 2.6 

Transaksi untuk Bitcoin 

adalah kos rendah kerana 

tidak melibatkan pihak 

ketiga seperti bank 

5 13 41 4 2.7 

Saya tahu mengendalikan 

transaksi Bitcoin 

15 26 22 6 2.5 

Penggunaan Bitcoin 

menguntungkan anda 

4 18 40 3 2.7 

Jumlah Skor Min     2.6 

Soalan Sangat 

Tidak 

Setuju 

Tidak 

Setuju 

Setuju Sangat 

Setuju 

Skor 

Min 

Penggodaman adalah 

kelemahan Bitcoin 

8 11 32 12 2.8 

Bitcoin adalah tidak 

selamat 

7 28 30 6 2.7 

Tidak tahu sistem yang  

digunakan untuk 

transaksi Bitcoin 

2 20 35 9 2.9 

Bitcoin merugikan anda 4 31 24 4 2.4 



DIGESTJMSK BIL 14 2025                                 ISSN 2289-3210/ e-ISSN 2756-8997                      https://digestjmskpkb.com  

 

Page | 27  

 

 

KESIMPULAN 

Majoriti pelajar Politeknik Kota Bharu menyedari bahawa Bitcoin adalah satu mata wang maya, sebilangan besar 

mereka tidak tahu mengenai mata wang sejak awal kemunculannya pada tahun 2009. Semasa pelajar utama 

mengetahui Bitcoin, mereka tidak pernah melakukan transaksi Bitcoin dan tidak mempunyai dompet maya sendiri.  

Berkenaan risiko Bitcoin pula, sebilangan pelajar-pelajar Politeknik Kota Bharu tidak pasti akannya. Namun begitu, 

sebilangan besar yang mereka tahu akan risiko-risiko Bitcoin tidak secara menyeluruh. 

 

Hasil keputusan daripada soalan yang diedarkan, pelajar-pelajar Politeknik Kota Bharu tidak sedar akan beberapa 

perkara yang berkaitan dengan Bitcoin yang diturunkan dengan nilai Bitcoin. Kadar turun dan naik nilai Bitcoin adalah 

sangat tinggi kerana berlainan pada permintaan dan penawaran Bitcoin itu sendiri.  Pelanggan tidak membeli kadar 

turun naik nilai tinggi ketika harga Bitcoin tinggi. Namun begitu, pelajar menyedari akan faktor lain yang berkaitan 

dengan risiko Bitcoin dalam kecurian Bitcoin dan juga kod dalam dompet Bitcoin. Pelajar juga menyedari akan 

beberapa perkara yang boleh mengurangkan risiko kecurian Bitcoin iaitu penyimpanan Bitcoin “cold wallet” selain 

daripada simpan di dalam wallet Bitcoin atas talian seperti biasa. Selain itu, pelajar juga tahu penggunaan ‘anti virus’ 

dapat melindungi perisian serta dompet Bitcoin daripada risiko kecurian. 

 

Hasil dari dapatan, dapat disimpulkan bahawa kajian ini telah mencapai objektif, di mana secara keseluruhannya, 

pelajar Politeknik Kota Bharu masih belum mengetahui tentang penggunaan bitcoin dan risiko bitcoin. Ini dapat 

dibuktikan dengan dapatan skor min adalah 2.65 iaitu berada pada tahap interpretasi skor min sederhana. Diharap 

dengan kajian pengkaji ini,  dapat membantu pihak pengurusan akademik Politeknik Kota Bharu khasnya dan semua  

institusi pengajian tinggi amnya untuk memurnikan silibus pengajaran yang mendedahkan kepada para pelajar 

terhadap perkembangan teknologi kewangan, terutamanya pelaburan Bitcoin yang sedang berkembang pesat pada 

masa kini yang membenarkan individu untuk melabur dihujung jari tanpa melibatkan fizikal. 

